ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ՀՈՒՆԻՍԻ 18-Ի N 1019-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ
ՀՀ կառավարության որոշման նախագծի

Հայաստանի Հանրապետության կառավարության 2020 թվականի հունիսի 18-ի «Հարավկովկասյան երկաթուղի» փակ բաժնետիրական ընկերությանը փոխանցված կոնցեսիոն ակտիվների կազմից գույք հետ վերցնելու և ամրացնելու մասին» N 1019-Ա որոշմամբ (այսուհետ՝ Որոշում) թույլատրվել է ՀՀ տարածքային կառավարման և ենթակառուցվածքների նախարարությանը (այսուհետ՝ Նախարարություն) վերջինիս ամրացված տրանսպորտային միջոցները՝ համաձայն հավելվածի, ՀՀ օրենսդրությամբ սահմանված կարգով հանել «Հարավկովկասյան երկաթուղի» փակ բաժնետիրական ընկերությանը (այսուհետ՝ Ընկերություն) փոխանցված կոնցեսիոն ակտիվների կազմից և հանձնել Նախարարության պետական գույքի կառավարման կոմիտեին (այսուհետ՝ Կոմիտե) պետական մարմնի ամրացնելու կամ օտարելու նպատակով:
Որոշմամբ սահմանվել է նաև, որ Որոշումն ուժի մեջ մտնելուց հետո եռամսյա ժամկետում ՀՀ տարածքային կառավարման և ենթակառուցվածքների նախարարը Ընկերության գլխավոր տնօրենի հետ համատեղ պետք է ապահովի Որոշման հավելվածում ներառված տրանսպորտային միջոցների հանձնման-ընդունման աշխատանքների կատարումը և ընկերության միջոցների հաշվին դրանց տեղափոխումը Կոմիտեին պետական շարժական գույքի պահառության նպատակով հատկացված Երևան քաղաքի Մալաթիա-Սեբաստիա, Հաղթանակ 2 փող. 79 հասցեում գտնվող պահառության վայր, որն ամբողջությամբ կատարվել է և ներկայումս տրանսպորտային միջոցները տեղակայված են նշված պահառության վայրում։
Նախարարության և Կոմիտեի միջև տրանսպորտային միջոցների հանձնման-ընդունման նպատակով իրականացվող աշխատանքների ընթացքում արձանագրվել են ՀՀ կառավարության 2020 թվականի հունիսի 18-ի N1019-Ա որոշման հավելվածի ցանկում ներառված տվյալների և դրանց փաստացի տվյալների անհամապատասխանություններ, այդ թվում բացակայել են նույնացման որոշակի տվյալներ, որի արդյունքում ՀՀ կառավարության կողմից 14.12.2023թ. ընդունվել է N2170-Ա որոշումը, համաձայն որի ՀՀ կառավարության 2020 թվականի հունիսի 18-ի N 1019-Ա որոշմամբ հաստատված հավելվածի ցանկը  սահմանվել է նոր խմբագրությամբ։
Որոշման հավելվածում առկա տրանսպորտային միջոցների հանձնում-ընդունում իրականացնելիս պարզվել է, որ թվով 13 անվանում տրանսպորտային միջոցների տվյալների մեջ կրկին տեղ են գտել վրիպակներ, որի արդյունքում անհրաժեշտություն է առաջացել խմբագրել Որոշման հավելվածի ցանկի համապատասխան կետերը։
Իրականացված աշխատանքների արդյունքում ամբողջությամբ ճշտվել են ներկայացված նախագծի հավելվածի ցանկում ներառված 13 տրանսպորտային միջոցների անհամապատասխանությունները և ներկայացված նախագծով առաջարկվում է Որոշման հավելվածի ցանկը շարադրել նոր խմբագրությամբ։ 
ՀՀ կառավարության կողմից 08.05.2024թ ընդունվել է N674-Ա որոշումը, համաձայն որի ՀՀ կառավարության 2020 թվականի հունիսի 18-ի N1019-Ա որոշմամբ հաստատված հավելվածի ցանկում ներառված 13 տրանսպորտային միջոցներից 4 տրանսպորտային միջոցներում տեղի են գտել վրիպակներ։
Հիմք ընդունելով վերոնշյալը՝ սույն նախագծի հավելվածի ցանկը սահմանվել է նոր խմբագրությամբ։
ՀՀ կառավարության 18.08.2021թ. թիվ 1363-Ա որոշմամբ սահմանվել է ՀՀ կառավարության 2021-2026թթ. ծրագիրը, որի 6.7 կետով հաստատվել է «Պետական գույքի արդյունավետ կառավարում» բաժինը։ Ծրագրի համաձայն սահմանվել է գույքի արդյունավետության և գրավչության բարձրացմանը, միասնական բազայի հաշվառմանը, բնակչության սոցիալ-տնտեսական խնդիրների լուծմանն ուղղված մի շարք կատարման ենթակա միջոցառումներ։ Հայաստանի Հանրապետության կառավարության 2020 թվականի հունիսի 18-ի N1019-Ա որոշման մեջ փոփոխություն կատարելը, որի արդյունքում հնարավորություն կստեղծվի տնօրինել պետական սեփականություն հանդիսացող տրանսպորտային միջոցները՝ բխում է ՀՀ կառավարության 2021-2026թթ. ծրագրի պահանջներից։
«Հայաստանի Հանրապետության կառավարության 2020 թվականի հունիսի 18-ի N1019-Ա որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում եկամուտների ավելացում կամ նվազեցում չի առաջացնի։
